
Kɛn ruacni̱ ti̱ti̱ caa kɛ ri̱ali̱kä kɛɣöö baa yɛ nööŋ ŋäc mi̱ gɔaa kɛ tëë caa maat. Min la ̱tkɛ ni̱ jɛ ɛ 

ɣöö bɛ yɛ möc ŋäc ɛlɔŋ kɛ tëë caa thany rɛy buɔk malä ala R – ARCSS 2018 ca jɛ ri̱ali̱kä aciɛk 

kɛɣöö bɛ thi̱a ̱k. Mi̱ go ̱ri̱ ŋäc mi̱ gɔaa kiɛ midiit kɛ kui̱ kä te ̱e ̱ caa thany kɛndi̱aal, go ̱r book ëë caa 

thany kɛ paybäŋuan ruon 2018 ala R – ARCSS.  

TUK RUACNI̱ 
  

Malɛ kɛ thoknath Cako yɛɛ lor kɛ ruacni ̱ malä. Caa kɛ rialikä kɛɣöö baa yɛ nöŋ ŋäc 

kɛ kui ̱i ̱ malä Jinub Thuda ̱n. Ɛn mat malä ɛmɛ caa thany kɛ cäŋkä wälrɛw kä pay 

bäŋuan, ruɔ̱n bathdɔɔri ̱ rɛw wi ̱cdɛ wälbädäk [12, 9 2018], kä ruacɛ kɛ tin görkɛ lätni 

kɛɣöö bi ̱ wec ɛmɛ ben raar rɛy köör, kɛnɛ ɣöö baa ta ̱a ̱ locmaarä kɛnɛ päli ̱kä tok i ̱di ̱.  

 
Kɛn bua ̱a ̱n kiɛɛ bun diaal tëë thanykɛ mal caa rɔ̱ yac ɛnɣöö baa guɔ̱ɔ̱r, kä ci ̱kɛ rɔ yac 

bä ɛnɣöö wec ɛmɛ bɛ loc mat kä bi ̱ ji ̱kɛ ci ̱eŋ rɛy malä kɛnɛ ciaŋ pieth rɛy wec kɛliiw. 

Kɛn larkɛ jiathlɔaac kɛ cuɔ̱c ëë di ̱i ̱t ëë ci ̱ cuuc kɛ naath rɛy runi ̱ diaal tëë ci ̱ tuɔk kɛ kör 

ɛmɛ, kä lar kɛnɛ ɛnɣöö /ci ̱ duer mi ̱ cetkɛ mëëdan tuɔɔk bi ̱ nyɔk. Ɛn täämɛ, wecdan 

banɛ jɛ ciɛŋ kɛ guur cuŋni ̱, ciaŋ päärä Kä nɛydiaal, kɛ luth cuŋä ran amäni luth 

ŋuɔ̱tni ̱.   

CI̱O̱O̱K IN NHIAM (1) 
 

Ɛn ci ̱o ̱o ̱k ɛmɛ ruacɛ kɛ kui ̱c kumɛ mat malä in caa nyɔk kɛ jiëc kɛ kɔr kä mëë ci ̱ 

mal ëë wal tɛɛth. Bɛ tekɛ kumɛ matdä malä mi ̱ baa nyɔk kɛ kuëny kɛ kɔr thukä 

päthni da ̱ŋbädäk min cɔalkɛ rɛy warɛgak malä i ̱ gua ̱a ̱th in /ka ̱n kumɛ matdä malä 

ni ̱ kuany, kä baa jɛ cɔl i ̱ kumɛ matdä malä mi ca nyɔk kɛ jiëc. Min cɔalkɛ ni ̱ jɛ i ̱ mal 

mi ̱ caa nyɔk kɛ jiëc ɛ ɣöö ca mat ɛ bua ̱a ̱ndial tëë caa jɛ thany kɛnɛ ɣöö tɛɛ kɛ nɛy 

ti ̱ /ci ̱ te thi ̱n malä mëë waal kä caa mat thi ̱n.  
 

Tɛkɛ gua ̱th da ̱ŋrɛw ti ca lat rɛy matdä malä. Tɛkɛ gua ̱a ̱th mi ca rialikä min cɔalkɛ i ̱ 

gua ̱a ̱th in /ka ̱n kumɛ matdä malä ni ̱ kuany mi ̱ caa mat ɛnɣöö bi tee kɛ päth 

da ̱ŋbädäk tuɔkɛ ni ̱kɛ cäŋ ëë thaanykɛ ni ̱ mal, kä bi ̱ la ̱tdɛ thuɔ̱k kɛ pay dhieec, ruɔ̱n 

bathdɔɔri ̱ rɛw wi ̱cdɛ wälbäŋuan (5, 2019.) Kɛ kɔrɛ, bɛ tee kɛ kumɛ matdä malä mi ̱ 

baa nyɔk kɛ jiëc mi ̱ bi ̱ lät kɛ rundiɔ̱k. kä ɛn kumɛ mɔmɔ bɛ wä thuɔ̱k läätdä ni ̱kɛ 

ruɔ̱n bathdɔɔri ̱ rɛw tekɛ jiɛn da ̱ŋrɛw wicdɛ kɛl (– 2021.) Päth da ̱ŋrɛw aŋot / ken 

la ̱t kuärädiɛn ni ̱ thuɔ̱k, bɛ tekɛ kuaany kä bi ̱ kua ̱r cuɔ̱ŋ kä ba kɛ kuany ɛ ji ̱ wec. Ɛn 

gua ̱a ̱th in /ka ̱n kumɛ matdä malä ni ̱ kuany mi ̱ caa mat ɛnɣöö bi tee kɛ päth 

da ̱ŋbädäk caa jɛ nyɔk kɛ reb kɛ pääth bäkɛl.  
 

Kä ɛn rɛy warɛgak malä mɛmɛ, ɛn kumɛ matdä malä mëë ca nyɔk kɛ jiëc, caa jɛ 

moc kɛ lua ̱ŋ kɛɣöö bɛ nhök kɛnɛ mal tëë ci ̱ bath luɔ̱ɔ̱c jɔk, kɛ ciaŋ pälä piny mi 

röŋ kɛ kɔr kä mëë ci ̱ naath tee wany-wany kɛ dual rɛy wec kɛɛliw. Nɛy tëë caa jiɛc 

ci ̱ëëŋni ̱kiɛn tin cɔalkɛ i ̱ da ̱a ̱k tin te rɛy wec kɛnɛ nɛy diaal tëë caa rɔ̱ bar wi ̱cni ̱ ti ̱ 

gööl bi ̱kɛ luny ciëëŋni ̱kiɛn, kä bɛ tekɛ locmaarä kɛnɛ pälikä mi ̱ baa tok, baa bo ̱th 

kä baa nhɔk ɛ ji ̱ wec. Bɛ tekɛ nyɔak läätdä ŋuɔ̱tni mi ̱ bi ̱ nɛy diaal go ̱r.  
 

Rɛy lätni kumɛ kɛnɛ la ̱a ̱t mukta ̱a ̱bni ̱ diaal, bi ̱ nɛydiaal rɔ nɛn rɛy lätni tin tuɔk, kä 

bɛ tekɛ thiecni ̱ kɛ wä in wee kɛ kuak wec raar tetni ̱ nɛɛni ̱ tin ka ̱pkɛ kɛ. Kuak diaal 

tëë caa ya ̱r däkä bakɛ nyɔk kɛ lätni ̱. Baa naath kuɛn kɛɣöö baa pekdiɛn ŋa ̱c, kä baa 



 4 

buɔ̱m kɛnɛ kuak wec amäni lät diaal ŋuandiɛn thöp kumɛni ̱ tin tɔatni kiɛ kumɛni 

walaayɛni ̱, kä ba ta ̱a ̱ in ba lät ni ̱ kuaany rialikäbä.  
 

Kumɛ Jinub Thuda ̱n bɛ buɔ̱m ɛlɔ̱ŋ mi wä nɛy diaal rɔ̱ nɛn thin, mi tekɛ män, kɛ 

nɛy diaal thukni ̱ duëli ̱ wec kɛɛliw. Män bi ̱kɛ tekɛ jiɛn da ̱ŋdiɔ̱k wi ̱cdɛ dhieec rɛy 

kurä [35%] rɛy dääkä kɔamni ̱ kumɛ, kɛn bua ̱a ̱ndiaal tëë caa mal thany bi ̱ bua ̱nɔ 

män kuany kɛɣöö bi ̱kɛ wä kuärä min cɔalkɛ i ̱ matdolä kua ̱ri ̱ ala majlɛth wädhɛra. 

Ŋuɛ̈tni ̱ wec bä, bakɛ mat kuäärä, kä bi ̱kɛ tee kɛ riet kä tin diaal tin la ̱tkɛ rɔ̱ wi ̱c.  
 

Kä ɛn kumɛ mat malä in caa nyɔk kɛ ji ̱ëc kɛ ŋani?  
	

Ɛn kumɛ mat malä in caa nyɔk kɛ ji ̱ëc ɛ kɛn bua ̱a ̱ndiaal tëë caa jɛ thany, kä te 

rɛydiɛn kɛ: kumɛ min te thi ̱n ɛntäämɛ min cɔali ̱ kumɛ Jinub Thuda ̱n. Kɛ 

SPLM/A–IO, bua ̱n thiathɛni tin caa rɔ̱ mat tin cɔal kɛ i ̱  [SSOA], kɛ nɛy tëë  caa 

kɔŋ yiɛn(FDs),  kɛ bua ̱n thiaathɛni ̱ kɔ̱kiɛn tin cɔal kɛ i ̱ OPP. aŋot /ka ̱n kumɛ mat 

malä ni ̱ kuany, kumɛ min te thi ̱n bɛ lät kɛ ŋuɔ̱t tëë  tethi ̱n kɛ ruɔ̱n bathdɔɔri ̱ 

da ̱ŋrɛw wi ̱cdɛ wälkɛl [2011] min baa nyɔk kɛ riali ̱kä.  
 

Dääkni ̱ kɔamni ̱ Kuärä 
 

Kuäär in di ̱i ̱t rɛy kumɛ mat malä mɛmɛ ɛ mäktääb kuäärä wec. Kä ɛn mäktääb 

kuäärä të rɛydɛ kɛ kuäär wec, min mɔ ramin tethi ̱n ɛntäämɛ ni ̱ Excellency Salva 

Kiir Mayardit. Bɛ tekɛ gur kua ̱r in nhiam, kä ɛ Excellency Dr Riek Machar Teny.  

Bɛ tekɛ guɔ̱ɔ̱r kua ̱r da ̱ŋuaan kɔ̱kiɛn ti ̱ baa kuany ɛ bua ̱a ̱ndiaal tëë caa mal thany, 

kä ramkɛl rɛydiɛn bɛ a ciek. Ɛn mäktääb kuärä la ̱tdɛ ɛɣöö bɛ gur malä mëë ca thany 

guɛclɛɛr, kɛnɛ ɣöö bɛ ŋuɔ̱tdiaal tin ca nhɔk dueel ŋuɔ̱tni ̱ mat malä thany kɛɣöö 

ba la ̱t tok. Mäktääb gur kua ̱r in nhiam kɛnɛ guɔ̱ɔ̱r kua ̱r tin kɔ̱ŋ /ci ̱kɛ bi ̱ ŋot thi ̱n 

kɛ kɔr kä mi ̱ wä gua ̱a ̱th kuärä kumɛ mat malä wä thuɔ̱k läätdä, ɛni ̱ mi ̱ waakɛ mathi ̱n 

rɛy nyɔkä läätdä ŋuɔ̱tni ̱ tin ba gɔ̱r kɛ gua ̱a ̱th ɔ bëë mɔ. 

Kä kua ̱r kɔn kɛ ŋaani ̱?  Kuäär wec ɛ jɛn kuäär in di ̱i ̱t, kä ɛ jɛn kuäär dëcni wec min 

kääpkɛ. La ̱tdɛ min di ̱i ̱t ɛlɔ̱ŋ ɛɣöö bɛ wec gaŋ kä rikdiaal tin bëë raar. Lätkɛ tin kɔ̱ŋ 

te rɛydiɛn kɛɣöö bɛ a kuäär duɔ̱ɔ̱li ̱ kua ̱ri mat malä, mäktääb lieeŋni ̱piɛny kɛnɛ duɔl 

ga ̱a ̱ŋ kua ̱ri ̱. Ɛn kuärbä bɛ ŋuɔ̱tdiaal tin caa nhɔk dueelŋuɔ̱tni mat malä thany kɛɣöö 

ba la ̱t tok. Ca ka ̱m lua ̱ŋbä ɛ warɛgak malä käɣöö derɛ kör lar kiɛ derɛ lätdiaal ka ̱p 

cuɔ̱ŋ mi ̱ tɛkɛ riɛk mi ̱ ci ̱ rɔ ka ̱a ̱th, kä tekɛ lua ̱ŋ kɛɣöö derɛ duɔl ci ̱öl ji ̱ mäktääbä 

ŋuɔ̱tni.  
 

Gur kua ̱r in Nhiam ala Kuäär SPLM–IO bɛ ŋot kuäärä kä dëcni ̱kɛ amäni mi ̱ caa 

dëcni ̱ wec mat kɛl. Mi tee kuär wec jɔ̱ɔ̱r, ɛ jɛn gurkua ̱r in nhiam ɛn min bi ̱ duɔth 

wi ̱c ala kuäär wec. Bɛ a gurkua ̱r duɔ̱ɔ̱li ̱ kua ̱ri ̱ kumɛ mat malä kä bɛ kuäär wec guɔ̱ɔ̱r 

gua ̱thni ̱ diaal tin caa gɔ̱a ̱r kuäär wec.  
 

Guɔ̱ɔ̱r kua ̱r da ̱ŋuaan bi ̱kɛ lät mukta ̱bni ̱ wec tin tɔatni ̱ cetkɛ mäktääb min guic nɛy 

tin ciaŋkɛ tetkiɛn kuakni wec kɛnɛ mäktääb in guic cuɔ̱ɔ̱ŋ ranlɛɛr. Kä bi ̱kɛ te rɛy 

duɔ̱ɔ̱li ̱ cetkɛ duɔl mäktääbä lieeŋni ̱piɛny kɛnɛ duɔl ga ̱a ̱ŋ kua ̱ri. Kä la ̱tdiɛn in di ̱i ̱t 

ɛɣöö bi ̱kɛ tindiaal tin ca mat rɛy duɔ̱ɔ̱li ̱ kua ̱ri mat malä guɛclɛɛr mi ̱ wäkɛ kɛ 

gua ̱a ̱thdiɛn.  
 

Ŋuɔ̱k ruac kɔaam kuäärä baa nyuak kɛɛl, thilɛ ramkɛl kiɛ tha ̱ŋ nath ti ̱ ba cärkiɛn 

la ̱a ̱th lät kä thiɛlɛ tha ̱ŋkua ̱ri ̱. Kɛn cär ti ̱ti ̱ te rɛydiɛn kɛ kuëny waalɛni ̱ walaayɛni ̱, 

kiɛɛ ci ̱o ̱l guɔ̱ri ̱ kiɛɛ wuoc guɔri ̱ dëcni ̱, min go ̱o ̱r mat lieeŋni ̱piɛny kɛnɛ duɔl ga ̱a ̱ŋ 

kua ̱ri. 
 

Lät kɛnɛ dääkni ̱ kɔamni ̱ kumɛ.  
 

Lät kumɛ tin bum caa kɛ dääkni ̱ gua ̱th da ̱ŋdhieec, cet kɛ rui ̱c, yuɔ̱p kuakni ̱, tho ̱p 

lätni ̱, ta ̱th wec, ciaŋ päärä ran, kɛnɛ ŋuɛtni. Kɛɣöö baa la ̱t ɛmɛ thöp athia ̱k, bɛ tekɛ 

Mat dolä kua ̱a ̱ri ̱ mat malä kɛnɛ kɔamni ̱ tin kɔ̱ŋ tin bä lat täämɛ.  

Ɛn Mat Dolä Kua ̱ri ̱ kɛn kɛ kɔamni ̱ ti ̱ jiɛndiɔk wicdɛ dhieec [35]. Kä bakɛ kuany ɛ 

bua ̱a ̱ndiaal tëë ca mal thany. Kɔamni ̱ ti ̱ jiɛnrɛw [20] bakɛ kuany ɛ kumɛ min te 

läätdä ɛntäämɛ. Kɔamni ̱ da ̱ŋbäŋuan [9] bakɛ kuany ɛ SPLM/A–IO, kɔamni ̱ 

da ̱ŋdiɔ̱k [3] bakɛ kuany ɛ bua ̱n thiathɛni tin caa rɔ̱ mat kä cɔ̱ali ̱ [SSOA], ba kɔamni ̱ 

da ̱ŋrɛw [2] kuany ɛ nɛy tee ca kɔŋ yiɛn kä kɔm kɛl [1] ba kuany ɛ bua ̱n thiaathɛni 

tin kɔ̱kiɛn tin cɔali ̱ [OPP].  
 

Ɛn la ̱t Mat Dolä Kua ̱ri ̱ ɛ ɣöö baa mal ëë caa thany guɛclɛɛr kɛ ta ̱a ̱ in we kɛ jɛ nhiam, 

rui ̱c i ̱n mat nɛydiaal kɛnɛ locmaarä. Jɛn bɛ ŋuɔ̱t guir, bɛ ca ̱a ̱p kɛnɛ lät guir kä bɛ 

kuak la ̱th gua ̱thni ̱kiɛn tin luɔ̱tkɛ rɔ̱.  
 

Män tin ba kuany ala kua ̱r rɛy Mat Dolä Kua ̱ri ̱ bi ̱kɛ wälrɛw [12] awä nhiam, kä bɛ 

tekɛ guɔ̱ɔ̱r kua ̱ri ̱ da ̱ŋwäl [10]. Kä bakɛ da ̱a ̱k ɛ bua ̱a ̱n tëë ca mal thany kamni ̱kiɛn 

cetkɛ mëë ca gɔ̱r rɛy warɛgak malä. Kɛn nɛy tin bi ̱ lät ala Mat Dolä Kua ̱ri ̱ bi ̱kɛ dhil 

jɔɔc thukni ̱duëli ̱ wec kɛɛliw.  
 

Tɛɛkɛ Mäktääb Ŋuɔ̱tni Wec mi ̱ mɔ duŋ malä, min be la ̱a ̱tkɛ kɛɛl kä latkɛ ruaacni ̱ 

tin ŋɔ̱a ̱ŋkɛ naath wi ̱c. ɛn Muktäp ɛmɛ matdɛ ni ̱ Mäktääb Ŋuɔ̱tni mat malä kɛnɛ 

Mat Dolä ŋuɔ̱tni ̱ ala mäjleth Walaayɛni ̱. Cetkɛ ta ̱a ̱ in tekɛ Kumɛ Matdä Malä in 

caa nyɔk kɛ Jiëc, bɛ te thi ̱n amäni ̱ mi ̱ caa kuaany la ̱t. 
 

Kɛn la ̱a ̱t Mäktääbä Ŋuɔ̱tni bi ̱kɛ nɛy ti ̱ kur dhieec tekɛ jiɛn dhieec [550] kä bakɛ 

da ̱a ̱k ɛ bua ̱a ̱n cet kɛ pek ëë caa matpiny rɛy warɛgak malä. La ̱tdiɛn ɛɣöö ba kuɛ 

malä naŋ nhiam kɛnɛ tin caa matpiny rɛy warɛgakä malä.  
 

Ɛn MatDolä ŋuɔ̱tni ̱ Walaayɛni ̱ ɛ puɔ̱ny in caa ka ̱m jɔw bumä dho ̱o ̱ri ̱ tin be kä 

waalayɛni ̱. Ɛnɣöö baa pekdiɛn bɛ wä tuɔɔk kɛ kɔr la ̱t in baa la ̱t ɛ Muktäp in Lät kɛ 

Dääk Këthni ̱. Ɛn Kɔmi ̱cɔn ɛmɛ cakɛ jɛ Mat Malä mëë ca thany kɛɣöö bɛ ta ̱a ̱ dääkä 

këthni ̱ kamni ̱ wi ̱i ̱ni ̱ kä Ji ̱nub Thuda ̱n riali ̱kä, kä bɛ pek këthni ̱ tin gɔw la ̱thlät.  



 7 

Ɛn Kɔmi ̱cɔn ba luäk ɛ bua ̱n in tekɛ ŋäc mi ̱ ro ̱ŋ kɛ dääk këthni ̱ kä tekɛ ŋäc mi ̱ di ̱i ̱t 

ɛlɔ̱ŋ kɛ kam dho ̱o ̱ri ̱ thukni ̱duëli ̱ diaal. 
 

Ɛn Mäktäp in Lät kɛ Dääk Këthni ̱ caa ka ̱m ni ̱n ti ̱ jiɛn bäŋuan (90) tin ba luuyni ̱ 

min cɛ jek jɔk. Kuɛlɛɛɣöö mi ̱ thilɛ thok mi ̱ caa luɔ̱ɔ̱c, baa naath thi ̱ec kɛ yorguiini ̱ 

aŋot ka ̱n kumɛ Mat Malä ni ̱ kuany. 
 

Kɛ Tuk Kumɛ Mat Malä,Kumɛ walaayɛni ̱ kɛnɛ kumɛni ̱ tin tɔaatni ̱ bakɛ nyuak ɛ 

bua ̱a ̱n Malä kä bakɛ da ̱a ̱k inɛ: jiɛn da ̱ŋdhieec Wi ̱cdɛ dhieec (55%) bi ̱kɛ wä kä kumɛ 

min tethi ̱n ɛntäämɛ, jiɛn rɛw wi ̱cdɛ bärɔw (27%) kɛ nyin SPLM/A–IO, wäl rɛy 

kurä (10%) bi ̱kɛ wäkä bua ̱n thiathɛni tin caa rɔ̱ mat ala [SSOA], bädäk rɛy kurä 

(8%)kɛ nyin bua ̱a ̱ni ̱ thiaathɛni ̱ tin kɔ̱ŋ  ala (OPP). Kɔamni ̱ cetkɛ ta ̱a ̱ in ba kuaany 

waalɛni ̱, kua ̱r ma ̱kta ̱a ̱bni ̱ ŋuɔ̱tni ̱ kɛnɛ kua ̱r kɔɔnti ̱ni ̱ bakɛ da ̱a ̱k ɛ bua ̱a ̱n diaal bä. 

Nɛy tëë ca kɔŋ yiɛn ala (FDs) bi ̱kɛ tekɛ wi ̱dhi ̱i ̱ri ̱ da ̱ŋdi ̱ɔ̱k kä walaayɛni ̱. 
 

Mäktäp luɔ̱kni ̱ Ji ̱nub thuda ̱n min caa ka ̱m lua ̱ŋ kɛɣöö bi ̱ ŋuɔ̱t jakä te wi ̱i ̱ nath. Ba 

kue ̱ny nɛy ti ̱ ba ŋuɔ̱t tin bi ̱ lät kɛ wec nyɔk kɛ guec ,kä ba kua ̱r Mat Malä la ̱r min 

gɔaa kɛ kui ̱ luɔ̱kni ̱ kɛnɛ tin guɛckɛ kɛɣöö mi ̱ tɛɛ kɛ mi ̱  dëë woc kiɛɛ dëë mathi ̱n. 

Ba kɔm Luɔ̱kni ̱ ŋuɔ̱tni ̱ yiathpiny rɛy kumɛ gua ̱th li ̱pä malä. 
 

Ma ̱kta ̱a ̱b malä kɛnɛ dup tin caa guirni ̱ kɛ.  
 

Mal ɛmi ̱ göör gua ̱a ̱th kɛnɛ la ̱t käɣöö bɛ tuɔɔk. Kɛɣöö i ̱nɔ, go ̱o ̱rɛ ma ̱kta ̱a ̱b kɛnɛ 

duɔ̱p tin ba läthni ̱ jɛ lät.Kɛn la ̱tkɛ kɛ kɛɣöö baa naath moc gua ̱a ̱th kɛnɛ kam mi ̱ bi ̱ 

ruac kɛ kɛ kamni ̱kiɛn. Ɣän bä yɛ la ̱t tha ̱a ̱ŋkiɛn tin bum thi ̱n. 
 

Cetkɛ ta ̱a ̱ in tekɛ Bua ̱n dolä Wec min lät ɛ /ka ̱n kumɛ Mat Malä ni ̱ kuany, kä kɛn 

nɛy tɔ̱tɔ̱ cakɛ kuany ɛ bua ̱a ̱ndiaal. Ɛn Bua ̱n dolä la ̱tdɛ ɛ ɣöö bɛ tin diaal tin görkɛ 

la ̱t kɛ gua ̱a ̱th in /ka ̱n kumɛ mat malä ni ̱ kuany.  

Tekɛ Bua ̱n dolä Nyɔak Läätdä ŋuɔ̱tni ̱ Wec. Kä kɛn kuanykɛ kɛ ɛ bua ̱a ̱ndiaal tëë 

caa mal thany, kä baa ramkɛl nööŋ kä nɛy tin diɛɛr kɛ kui ̱ cuŋni ̱ ji ̱ wec ala (thi ̱bil 

thɔthaayti ̱), män, amäni bua ̱a ̱n ŋuɛtni ̱. Kɛ gua ̱a ̱th in te kumɛMat Malä läätdä, bɛ 

Nyɔak Läätdä Ŋuɔ̱tni ̱ la ̱t rɛy gua ̱a ̱th juɔ̱kni ̱ da ̱ŋdi ̱ɔ̱k kä kɛ kɔrɛ, baa Mat Malä cu 

mat rɛy ŋuɔ̱tni ̱ tëë caa la ̱t kɛ ruɔ̱n bathdɔɔri ̱ da ̱ŋrɛw wi ̱cdɛ wälkɛl (2011). Mɛmɛ 

ɛjɛn nëë caa la ̱t rɛy Mat Malä käɣöö ba Ŋuɔ̱t Wec nyɔk kɛ rialikä. Bɛ ŋuɔ̱t nyɔk kɛ 

guec kä bɛ nyɔak lätni ̱ ŋuɔ̱tni ̱ thuk gua ̱thni ̱ lieŋni ̱piɛny wec diaal rɛy päthni ̱ 

da ̱ŋdi ̱ɔ̱k. 
 

Tɛkɛ Mäkta ̱a ̱b mat malä kɛnɛ Dup lätni ̱ ti ̱ ŋuan ti ̱ kɔ̱kiɛn. Rɛy Kumɛ Li ̱pä, bɛ tekɛ 

ma ̱kta ̱a ̱p kɛnɛ kɔmi ̱cɔni ̱ ti ̱ jiɛn da ̱ŋrɛw (20) ti ̱ baa yiathpiny kä ba nyɔk kɛ guer kä 

kumɛ min di ̱i ̱t rɛy wec min nyoothni ̱ cuɔ̱ɔ̱ŋ ɛlɔr kɛnɛ ta ̱a ̱ thi ̱ecä kɛ min caa la ̱t. Kɛn 

ma ̱kta ̱a ̱p ti ̱ti ̱ tekɛ kɛMäktäb min guic nɛy tin ciaŋkɛ tetkiɛn Kuakni Wec, mäktäb 

in guic cuɔ̱ɔ̱ŋ ran, Kɔm in lät kɛ kui ̱ nɛɛni ̱ tëë caa rɔ̱ bar wi ̱cni ̱ ti ̱ gööl kɛ Kɔm i ̱n 

lät kɛ wuɔ̱c mäcni tetni ̱ nath, kɛ lonydiɛn raar deecä kɛnɛ locdiɛn ciëëŋni ̱kiɛn.  
 

Kɛ thuɔ̱kdɛ, la ̱t kuanyä wec ɛ kɛl mi ̱ bum kä Mat Malä, kɛɣöö baa kuany guir, baa 

kɔm kuanyä wec mi thil kui ̱c nyɔk kɛ yiɛthpiny rɛy runä min nhi ̱am kɛ tuk Kumɛ 

Mat Malä. Rɛy päthni da ̱ŋbäkɛl kɛ kɔr thäänyä malä, bi ̱ Bua ̱ndolä Nyɔak Läätdä 

ŋuɔ̱tni ̱ Wec warɛgak ŋuɔ̱tni ̱ la ̱t mi nyooth ɣöö ba kuaany la ̱t ɛ lɔr, kä ba la ̱t nhiam 

nathdiaal, kä baa bua ̱a ̱n thiaathɛni ̱ gɔ̱a ̱rpiny. Baa Bok ci ̱öötni ̱ nɛɛni tin caa rɔ̱ gɔɔr 

ka ̱m raar rɛy päthni ̱ da ̱ŋbäkɛl a ŋot /ka ̱n kuaany ni ̱ kuany, kä baa nëën kuaanyä 

cɔl kä gaatwec, ji ̱ thieekä Ji ̱nub Thuda ̱n amäni ̱ Ji ̱ wecmuɔ̱ɔ̱n. ɛn kuaany baa jɛ la ̱t a 

ŋot ni ̱n ti jiɛn bäkɛl /a ken gua ̱a ̱th Kumɛ Mat Malä ni ̱ thuɔ̱k.  

CI̱O̱O̱K IN RƐWDƐ (2) 
 

Ɛn ci ̱o ̱o ̱k ɛmɛ ruacɛ kɛ kui ̱c kappä maac cuɔ̱ŋ kɛnɛ guirga ̱ŋ in naŋ naath malä. 

Gɔaaɛ ɛlɔ̱ŋ i ̱ baa jɛ ŋa ̱c ɛnɣöö caa ko ̱r ka ̱p cuɔ̱ŋ i ̱di ̱ kä baa ŋa ̱c ɛ bua ̱a ̱n ɛnɣöö cɛrɔ 

bi ̱ nyɔk kɛ tuɔɔk, kä dee naath wä ciëëŋni ̱kiɛn kä cieŋkɛ ka ̱nä kɛnɛ wuɔ̱t. Kä dee 

ji ̱wec lätkiɛn la ̱t känä, kä jälkɛ alɔr rɛy ciɛŋä mi ̱ thil dual.  
 

Ɛndëc Ji ̱nub Thuda ̱n ɛ cuɔ̱ɔ̱ŋkɛl mi ̱ bi ̱ lätkɛ päli ̱kä kɛnɛ locmaarä rɛy wec, kä kɛn 

bi ̱kɛ lätkɛ ga ̱ŋ nɛɛni ̱ di ̱aal rɛy wec. 
 

Käpko ̱o ̱ri ̱ cuɔŋ kɛnɛ dup tin caa guir kɛ la ̱tdiɛn agɔaa 
 

Kɛn bua ̱a ̱n kiɛɛ bun dial tëë thanykɛ mal ci ̱kɛ mat kɛɣöö thilɛ mac mi ̱ baa nyɔk kɛ 

duäc ni ̱kɛ cäŋ kä kɛl, kä Pay bärɔw kɛ ruɔ̱n bathdɔɔri ̱ da ̱ŋrɛw wi ̱cdɛ wäl bädäk 

(1.7.2018.) Kä ɛnwarɛgak käpäköör cuɔ̱ŋ thanykɛ jɛ kɛ cäŋ kä jiɛn da ̱ŋrɛw wi ̱cdɛ 

kɛl kä pay wälrɛw [Ti ̱o ̱pindi ̱i ̱t] kɛ ruɔ̱n bathdɔɔri ̱ da ̱ŋrɛw wi ̱cdɛ wälbärɔw (21.12. 

2017). 
 

Ɛn mat malä lätdɛ kɛ kui ̱ ga ̱ŋ ji ̱wec, te män thi ̱n kɛnɛ nyier amäni ̱ tho ̱p lua ̱k gua ̱thni ̱ 

tin go ̱rkɛ luäk thi ̱n. Jɛn bä bɛ thi ̱ec kɛ kui ̱ kä tin caa ya ̱r lätni ̱, kä baa ŋuɔ̱t ciɛŋä 

raanä wecmuɔ̱ɔ̱n guɔ̱ɔ̱r. 
 

Tɛkɛ ta ̱a ̱ guirä ga ̱ŋ mi ̱ caa la ̱t mi ̱ bi ̱ ta ̱a ̱ ga ̱ŋ wec luäk kɛɣöö bi ̱ ciaŋ loc täkä dɛ min 

wen. Kɛɣoö ba warɛgak Malä ɛmɛ däkä nɛydiaal tin tekɛ bum, kɛn bua ̱a ̱n baa nyoth 

ɛnɣöö baa dëcni ̱kiɛn gɛr kä baa kɛ jakä na ̱n kamni ̱kiɛn. Kɛnbä bi ̱kɛ lät kɛɣöö thilɛ 

bua ̱n mi ̱ bi ̱ mi ̱ ji ̱ääk col kɛ mi ̱ ji ̱ääk kiɛɛ tɔ̱ŋ teekä ɛtɛk. Kɛɣöö baa liŋ agɔaa, kɛn 

Bua ̱a ̱n /ci ̱kɛ ti ̱ti ̱ bi ̱ la ̱t: 
 

1) Pën lua ̱k raanä wä gua ̱thni tin görkɛ kɛ thi ̱n; 

2) Nhök kɛɣöö baa raan mac kiɛɛ käpiny kɛ buɔ̱m;  

3) Läth gan kiɛɛ käp gan deecä; 

4) La ̱t kiɛɛ ruac kɛ kui ̱ köör, ja ̱l de ̱cni ̱, kiɛɛ käp nath deecä, amani ̱  

5) Mak da ̱a ̱kni ̱ tin te rɛy wec (IDPs) nɛy tin caarɔ̱ bar wi ̱cni ̱ ti ̱ gööl (refugees), Ji ̱ 

lääri ̱, ala (media), La ̱a ̱t UN kiɛɛ kuakiɛn, Muktäp Mat Guec kɛnɛ Thëm in 

wa ̱kɛ Mal ala (RJMEC.) kɛnɛ CTSAMVM, amäni ̱ Manädhämɛni ̱ wec kɛnɛ 

Manädhämɛni ̱ wec muɔ̱ɔ̱n tin /ci ̱ tɔ̱ɔ̱ nyin kumɛ. 
 

Nɛy diaal tëë caa yian kɛ kuiy köör ɛmɛ ba kɛ lony kä baakɛ thöp ICRC, kä nɛy tin 

/ ci tɔ̱ɔ̱ ji ̱ wec baa kɛ thuk kɛ luɔ̱ny rɛy päthni da ̱ŋbädäk/a ka ̱n kua ̱r mat malä ni ̱ 

kuany.  
 

ɛn rɛy warɛgak malä mɛmɛ gua ̱a ̱th in/ka ̱a ̱ Kumɛ mat malä ni ̱ kuany, Baa Mäc wuoc 

dho ̱o ̱ri ji ̱wec ala caab. Baa Mäc tin di ̱tdiaal wuoc. Gua ̱th tin tee decni thin bakɛ 

nyuɔ̱th bua ̱n in guic mal thi ̱n. Kä dëcni ̱ tin te thi ̱n bakɛ ruɔ̱ɔ̱l gua ̱thni gööli ̱ ala pek 

mi ̱ tɔt, Kä kɛ kɔ̱ɔ̱rɛ bakɛ nɔ̱a ̱n kä bakɛ dääk kä lätni rɛy wec Jinub Thuda ̱n.  
 

Kɛn gua ̱th lätni ̱ tin kɔ̱kiɛn ɛ dëc wec min caa mat, ga ̱a ̱ŋ känä wec, bolith, lathkëëri 

duëli ̱ yieenä, Yiëëny maac amäni ̱ ga ̱a ̱ŋ leeyni ̱ dɔaar. Mi ciɛ jɛn inɔ, bi decni tin ba 

nhɔ̱k ɛnɣöö ba deec päl bi ̱kɛ loc ciëëŋni ̱kiɛn kɛɣöö bakɛ la ̱th kä DDR.  Ɛnta ̱a ̱ ɛmɔ 

bɛ dëcni ̱ tin pay jiɛn köör luäk kɛɣöö bi ̱kɛ wä rɛy ciɛŋä mi lot rɔ kɛ tëkdiɛn.  

Kä ɛn wanɔ, ba gua ̱a ̱th li ̱pä tok kɛ pɛ̈th guäth in caa dëcni ̱ dääkä gua ̱a ̱thni ̱kiɛn kiɛɛ 

kɛ kɔ̱r päthni ̱ da ̱ŋbädäk kiɛɛ kɛ mɔ bi ̱rɔ luäŋ kɛ nhiam kä kɛ mɔ. 
 

Ɛn DDR bɛ ŋot läätdä ɛn guäthɔ, bi ̱ nɛy tin caa wuoc deecä ŋotkɛ mi ̱ ŋi ̱ec kɛ kɛ. 

Baa mäc tin caa thol ga ̱k guäth, kä kɛ kɔr thukä gua ̱th ɛmɔ, ba dëc wec guir kä baa 

la ̱th lät gua ̱thni ̱di ̱aal rɛy wec. Ɛndëc bä bɛrɔ rialikä kɛ kui ̱ ga ̱ŋ kuaanyä wec. 
 

Tɛɛ kɛ dup lätni ̱ ti ̱ caa cak kiɛɛ caa nyɔk kɛ guer kɛɣöö baa ta ̱a ̱ ciɛŋä ga ̱ŋ guir kɛɣöö 

bɛ wä agɔaa. Cetkɛ min te Mat Bua ̱n dolä Ga ̱ŋ min caa kuany pëk bua ̱a ̱ni ̱ diaal. Kä 

bikɛ lät kɛ kui ̱ nɛɛni ̱ tin ro ̱ŋ kä gör kɛ cuɔ̱ŋ kɛɣöö baa wec lät i ̱ kä lätni ̱ tin kɔ̱ŋ, kä 

bi ̱kɛ lät kɛ ma ̱t bua ̱a ̱ni ̱ dëcni ̱ diaal. 

Rɛy Gua ̱th Li ̱pä Mat malä, bi ̱ kua ̱r dëcni ̱ tin tee kuäärä ŋot kɛ mi both kɛ 

dëcni ̱kiɛn, kä bi ̱kɛ lät kɛɛl kɛ Bua ̱n Mat Ga ̱ŋ.  
 

Tɛɛ kɛ duɔ̱p la ̱t kɛl mi ̱ te thi ̱n kä cɔal kɛ i ̱ Käp maac cuɔ̱ŋ kɛnɛ Guic Ta ̱a ̱ Ga ̱ŋ Malä 

Thi ̱n. Kä ɛn mɛmɛ caa jɛ nyɔk kɛ lätni ̱ kä caa cɔl i ̱ Käp maac Cuɔ̱ŋ kɛnɛ Ta ̱a ̱ Guirä 

Duɔ̱p la ̱t Ga ̱ŋ Li ̱pä Thi ̱n ala (CTSAMM). Latdɛ ɛ ɣöö bɛ ta ̱a ̱ malä guɛc thi ̱n, kä bɛ 

thɛm ɛnɣöö wɛɛ kɛɛl kɛ ta ̱a ̱ kappa maac cuɔ̱ŋ. Bɛ tin cɛ ji ̱ek gɔ̱r kä bɛ kɛ jäkä Mat 

Dolä Kua ̱ri ̱ IGAD kɛnɛ Muktäp Mat Guec kɛnɛ Thëm in wa ̱kɛ Mal ala 

(RJMEC.)Mɛmɛ ɛ mat läätdä kä bua ̱a ̱n ,nɛy tin gɔaa mal kɛ kɛ kä Ji ̱nub Thuda ̱n, 

nëën thi ̱eekä wi ̱i ̱ni ̱ tin thieek kɛ Ji ̱nub Thuda ̱n, ji ̱ nyuaakä wecmuɔ̱ɔ̱n, amäni ̱ 

määthni ̱ Ji ̱nub Thuda ̱n tin baa ŋa ̱c ɛnɣöö ci ̱ mac cuɔ̱ŋ. Kä mi ̱ /ken mac cuɔ̱ŋ kɛ 

tha ̱a ̱ŋ gua ̱thni ̱, baa käth kuany mi ̱ bi ̱ mal gaŋthi ̱n. 
 

Kɛ kɔr kä mɛmɛ kɛɛliw, ɛn Ji ̱nub Thuda ̱n bɛ dhil ŋot kɛ mi ̱ luääŋɛ ciaŋ ga ̱ŋdɛ kä 

rɔa. Ɛn Bua ̱ndolä Ga ̱ŋ Nyɔkä ta ̱a Ga ̱ŋ kɛ Guec bɛ lät kä ɣöö bɛ rik dëcni ̱ kɛnɛ nɛy 

tin /ci ̱ tɔ̱ɔ̱ dëcni ̱ guic rɛy wec kɛɣöö bi ̱ Ji ̱nub Thuda ̱n rɔ gaŋ kä bɛ ci ̱eŋ kɛ mal. 

CI̱O̱O̱K IN DIƆ̱Ɔ̱KDIƐN (3) 
 

Ɛn ci ̱o ̱o ̱k ɛmɛ ruacɛ kɛ kui ̱c lua ̱knath kɛnɛ nyɔak ta ̱th wec. Mɛmɛ luäkɛ ji ̱ Ji ̱nub 

Thuda ̱n kɛɣöö baa tëkdiɛn kɛnɛ wecdiɛn nyɔk kɛ ta ̱th kɛ kɔr thukä köör.  
 

Kɛn bua ̱a ̱ndiaal tëë caa mal thany baa ciaŋ mi ̱ gɔaa dhi ̱l riali ̱kä kɛɣöö bi ̱ luäk kɛnɛ 

ga ̱ŋ cop gua ̱thni ̱ diaal tin görkɛ kɛ thi ̱n rɛy gua ̱th in /ka ̱n kumɛ malä ni ̱ kuany. 

Mɛmɛ lotdɛ ni ̱ ti ̱ ŋuan, cetkɛ: 
 

i) Lëp duɔ̱pni ̱ kɛnɛ ga ̱ŋ ji ̱ wec tin go ̱r kɛ luäk. 

ii) Tho ̱p ga ̱ŋ pua ̱any, luäk ŋuɔ̱t, kɛnɛ luäk cäri ̱ kä nɛy tëë caa jiɛc 

ci ̱ëëŋni ̱kiɛn tin cɔal kɛ i ̱ da ̱a ̱k tin te rɛy wec ala (IDPs)  kɛnɛ nɛy dial tëë 

caa rɔ̱ bar wi ̱i ̱ni ̱ ti ̱ gööl tin tɔ̱ (refugees), bi ̱kɛ luny ciëëŋni ̱kiɛn kɛ  mal 

kɛnɛ ciaŋ wutdä, amäni ̱ nyɔakdiɛn kɛ ma ̱tkɛɛl kɛ ji ̱ gɔali ̱ kiɛɛ watkiɛn tëë 

ci ̱ däkpiny kɛ kɛ gua ̱a ̱th ëë te wec ko ̱o ̱r; 

iii) Luäk kɛ lätni ̱ warɛgakni ̱ tin nyuɔth kɛɣöö ji ̱n raan wec, bɛ tee kɛ warɛgak 

mi ̱ nyooth ɣöö ɛ dääk ala (IDPs) kiɛɛɛ (refugee); 

iv) Kä jakɛ (Refugees) kɛnɛ (IDPs) kä loc ci ̱ëëŋni ̱kiɛn tëë ji ̱ɛc kɛ thi ̱n, kä bi ̱kɛ 

cieŋ gua ̱thni ̱ tin baa mɛk ɛ kɛn.  
 

Rɛy Gua ̱th kumɛ Mat Malä in caa Nyɔk kɛ Jiëc ala (RTGoNU) bɛ la ̱t jiɛc kɛ kui ̱ 

nɛɛni ̱ tëë caa jiɛc ci ̱ëëŋni ̱kiɛn tin te rɛy wec ala (IDPs) kɛnɛ nɛy dial tëë caarɔ̱ bar 

wi ̱i ̱ni ̱ ti ̱ gööl tin tɔ̱ (Refugees) kä bɛ lätkɛɛl kɛ UN kɛnɛ Manädhämɛni ̱ tin lät kɛ 

kui ̱ lua ̱k.Bɛ tee kɛ luäk ti ̱ baa tho ̱p, cetkɛ duelwal, duelgɔ̱rä, kä nɛy tin caa cop ɛ 

da ̱k cet kɛ, gaat, rɛ̈tni ̱, män, mänjɔɔni ̱, kiɛɛ nɛy tin caa moc buɔ̱ɔ̱t ko ̱o ̱r. Rɛy Kumɛ 

Mat Malä, baa ŋuɔ̱t Manädhämɛni ̱ nyɔk kɛ guec kä baa kɛ guic mi ̱ wäkɛ kɛɛl kɛ 

ŋuɔ̱t wec muɔ̱ɔ̱n. 

 

Rɛy Gua ̱th kumɛ Mat Malä, ɛn kumɛ Mat Malä min caa Nyɔk kɛ Jiëc, bɛ teekɛ 

MäktäbYio ̱o ̱ni ̱ Nyɔkä Ta ̱th in caa Lɛy ala (Special Reconstruction Fund) min baa 

käp ɛ nɛyti ̱ jiɛn di ̱ɔ̱k (30) ti ̱n kuanykɛ kä Kumɛ Mat Malä min caa Nyɔk kɛ Ji ̱ëc, kä 

te ji ̱ nyuaakä malä wec-muɔ̱ɔ̱n kɛnɛ mäthni ̱ Ji ̱nub Thuda ̱n thi ̱n. 
 

Ɛn mɛmɛ kɛ nhiam, bɛ kɔ̱ŋ la ̱tni ̱ nyɔak ta ̱th wec, kä bikɛ la ̱tdiɛn tok kɛ dho ̱o ̱r tin 

caa däk. Kä ɛn Mäktäb ɛmɛ ba jɛ moc kɛ yi ̱o ̱w ti ̱ mi ̱li ̱ööni ̱ ti ̱ kuɔ̱r kɛl kä yi ̱o ̱w 

Mɛrkɛm [100$] ti ̱ bɛ käp kɛ ruɔ̱n kä Kumɛ Mat Malä min caa Nyɔk kɛ Ji ̱ëc, kä baa 

Duɔ̱l Lua ̱k Ji ̱nub Thuda ̱n dol kɛ thi ̱ec yi ̱o ̱o ̱ni ̱ ti ̱ baa luäkni ̱ jɛ. 
 

Ɛn Mal ɛ duɔ̱ɔ̱r mi ̱ laa bëë kɛ kɔ̱r ca ̱ŋ kɛnɛ cäŋ ɔ. Kä mi ̱ ci ̱ cäŋɔ wä, bi ̱ ŋa ̱th rɔ rep 

kam ni ̱ bua ̱a ̱ni ̱ tin gak amäni ̱ ji ̱ Ji ̱nub Thuda ̱n, kɛɣöö i ̱nɔ, dee mal te thi ̱n kä derɛ 

buɔ̱m. Wec ɛmɛ ɛ wecdan, kä kamni ̱kɔn, dënɛ tee kɛ ŋäc kɛ dueer tëë ci ̱ tuɔɔk kä 

dënɛ ci ̱eŋ kɛ mal kɛ pieth wec kɛ gua ̱a ̱th ɔ bëë ɔ. 

CI̱O̱O̱K IN ŊUANDIƐN (4) 
 

Ɛn ci ̱o ̱o ̱k ɛmɛ ruacɛ kɛ kui ̱c kuakni ̱, yuɔ̱p kuakni ̱ amäni ̱ duɔ̱ɔ̱p in rɔaam kɛ ni ̱ yi ̱o ̱w. 

Ɛn yuɔ̱p kuakni ̱ kä Ji ̱nub Thuda ̱n kɛ pek in bëë nhiam bɛ tekä guir yi ̱o ̱o ̱ni ̱ kɛnɛ 

yuɔ̱p kuakni ̱ kɛ pieth ŋa ̱thä kɛ duɔ̱ɔ̱p in baa thiecni ̱ la ̱t kɛnɛ la ̱t mi ̱ jɔc nhiam nath. 

Ɛn ci ̱o ̱o ̱k ɛmɛ ruacɛ kɛ kui ̱ nyɔak guirä lätni ̱ ŋuɔ̱tni ̱, kɛnɛ keŋ läätdä amäni ̱ ka ̱a ̱th 

lätni ̱ tin jakɛ jɛ kä bɛ tuɔɔk. 
 

Ɛn lath nyɔak guirä lät bɛ lotni ̱ ɣöö bi ̱ ciaŋ läätdä ɛ jɔc jɔɔc rɛy cäri ̱, duɔ̱ɔ̱p in gɔaa 

in thi ̱ëëc kɛ ni ̱ la ̱t min mɔ duɔ̱ɔ̱p min tiɛɛt kɛ ni ̱ nɛy tin ciaŋ kɛ tetkiɛn kuakni ̱ 

amäni ̱ duɔ̱ɔ̱p guirä rui ̱cä wec. 
 

Kɛn ka ̱a ̱th ti ̱ti ̱ bi ̱kɛ ŋa ̱th pith kä bi ̱kɛ luäk kɛ cuɔ̱m ri ̱t ni ̱ kuakni ̱ kɛnɛ luäk yi ̱o ̱o ̱ni ̱ 

tin bëë kä lua ̱a ̱k raar ala (donors) ja kä te thi ̱n. Ɛn thil nyɔak guirä kɛnɛ pieth yupä 

kuakni ̱, ɛn Ji ̱nub Thuda ̱n, /cɛ bi ̱ wä nhiam rɛy pieth kuakni ̱, kä bi ̱ teni ̱ jɛn kɛ rikti ̱ 

baa repni ̱ rɔ̱.  
 

Tin banɛ guic ɛntämɛ 
 

Kɛn ka ̱a ̱th tin di ̱t kä bum ɛlɔ̱ŋ rɛy Mat Malä kɛn ti ̱n: 
 

• ɛn Kumɛ Mat Malä min caa Nyɔk kɛ Ji ̱ëc (RTGoNU) bɛ lät ɛ jɔc nhiam 

nath. Bɛ warɛgakni ̱ yi ̱o ̱o ̱ni ̱ nyuɔ̱th naath kɛɣöö baa kɛ guic kä baa kɛ thɛm. 

Bɛ tekɛ duɔ̱ɔ̱p mi ̱ cuŋ rɛy kuëny käthä läätdä min nyooth ɣöö kɛn nɛy tin 

la ̱tkɛ ca ̱a ̱p baa kɛ thi ̱ec mi ̱ /caa ŋuɔ̱t guur. Kɛn ca ̱a ̱p la ̱t ba kɛ dhil guɛclɛɛr 

kɛ kui ̱ pieth mi ̱ /ci ̱ bi ̱ ŋuɔɔk. 

• ɛn Kumɛ Mat Malä min caa Nyɔk kɛ Ji ̱ëc (RTGoNU) bɛ guir läätdä mi ̱ bum 

yiath piny , kɛnɛ  la ̱t nhiam nath ɛ jɔc, kä bɛ guir yi ̱o ̱o ̱ni ̱ liɛth kɛnɛ tin /ci ̱ 

tɔ̱ɔ̱ yi ̱o ̱w liɛth tit. Kumɛ min di ̱i ̱t, kɛnɛ kumɛ walaayɛni ̱ amäni ̱ kumɛ ni ̱ tin 

tɔatni ̱ bakɛ ka ̱m buɔ̱m ŋuɔ̱t thuɔ̱l tho ̱l-bo ̱kä gua ̱thni ̱ kiɛndiaal. 

• Ɛn Kumɛ Mat Malä min caa Nyɔk kɛ Ji ̱ëc bɛ ko ̱r mi ̱ di ̱i ̱t tër nɛy tin ciaŋ kɛ 

tetkiɛn kuakni ̱ wec. Ba ŋut läätdä min baa guɔ̱ɔ̱r ɛ läät in lätwi ̱c la ̱t kä bɛ 

lootni ̱ tin caa mat piny guɔ̱ɔ̱r, kä kuäär mi ̱ waa jiek gaaŋ ram mi ̱ ciɛɛŋ tetkɛ 

kuakni ̱ kiɛɛ kuäär mi ̱ lät mi ̱ cetkɛ nɔ bä, baa lëp luk. 

• Kɛn kuak Ji ̱nub Thuda ̱n bakɛ nyuak a päär, kɛɣöö bi ̱ beer kumɛ wec nyɔk 

kɛ ta ̱th cetkɛ min caa ci ̱ ŋut wec ɛ la ̱r. Dääk yi ̱o ̱o ̱ni ̱ tho ̱l-bo ̱kä kɛnɛ läth cäri ̱ 

lät gua ̱thni ̱ tin gööl bi ̱kɛ jɔɔc rɛy lätni ̱. 

• Bɛ tekɛ duɔ̱ɔ̱p mi ̱ baa guir, kä ba bo ̱th ɛ tin caa mat kɛ nhök, kä te rɛydiɛn 

kɛ thiec, bɛ thuɔ̱l yi ̱o ̱o ̱ni ̱ thöl-bökä tit, kä bɛ yi ̱o ̱w thöl-bök lɛ̈y, tin ba lätni ̱kɛ 

amäni ̱ ca ̱a ̱p läätdä warɛgak yi ̱o ̱o ̱ni ̱.  
 

Kɛn nyɔak gueeri ̱ ti ̱ti ̱ ba kumɛ luäk kɛ tin bɛ la ̱t, kɛnɛ cär tin bɛ la ̱th lät. Kɛn nyɔak 

gueeri ̱ ti ̱ti ̱ bä, baa lät tin la ̱tkɛ nhiam nath ɛ jɔc ja kä gɔaa, amäni ̱ thi ̱ec kɛ tin caa 

la ̱t, kä bɛ guir läätdä jakä jac gua ̱a ̱thdɛ. Kɛn nyɔak gueeri ̱ bakɛ la ̱th lät kɛ ca ̱k ŋuɔ̱tni ̱ 

ti ̱ pay cak, kiɛɛ kɛ nyɔak la ̱t ŋuɔ̱tni ̱.  
 

Ɛn Wadha ̱a ̱rɛ Yio ̱o ̱ni ̱ ɛ kɔm kumɛ mi ̱ lät ɛlɔ̱ŋ kɛ nyɔak gui ̱rä wec. Ɛ jɛn ɛn min 

kääp yi ̱o ̱w, kä lät ca ̱a ̱p tin baa guiirni ̱ ta ̱a ̱ yio ̱o ̱ni ̱ diaal. Kä kɛɣöö guer yi ̱o ̱o ̱ni ̱ liɛth ɛ 

jɛn la ̱t in di ̱tni ̱ jɛn, Wadha ̱a ̱rɛ Liɛth bɛ lät ɛlɔ̱ŋ kɛ nyɔak guerä käppä yi ̱o ̱o ̱ni ̱ liɛth. 

Kɛɣöö bi ̱ tha ̱a ̱ŋ nyɔak gueeri ̱ ti ̱ti ̱ rɔ̱ luäŋ, go ̱rkɛ ma ̱ka ̱a ̱p ti ̱ ba cak kɛɣöö bi ̱ lät a 

bum. Mäktäp Wec min Lät kɛ Thuɔ̱l Tho ̱l-bo ̱kä, Mäktäp in Kääp Yi ̱o ̱w La ̱a ̱tni ̱, kɛnɛ 

Mäktäp in Guiir Ta ̱a ̱ Gua ̱th.  
 

Tɛkɛ nyɔak gueeri ̱ läätdä min lät gua ̱thni ̱ diaal kɛ guic mäkta ̱a ̱p kumɛ, kä tiitdɛ kɛ 

mi ̱ wä nyɔak guirä ɛ gɔaa cetkɛ ta ̱a ̱ in caa matpiny. Ba buɔ̱m rep kä ma ̱kta ̱a ̱p wec, 

cekɛ Mäktäp Wec in Guic lät tin caa La ̱t kɛnɛ MäktäpWec in Guic Nɛy tin Ciaŋkɛ 

Tetkiɛn Kuakni ̱. Ɛn ca ̱p la ̱t in thuɔ̱k kɛnɛ la ̱t nhiam nath kɛn nööŋkɛ rik mi ̱ kuiy 

ŋäc kɛ kui ̱ yupä kuakni ̱. Kɛl kä nyɔak guirä ɛ yiɛthpiny mäktäpä Kuakni ̱ kɛnɛ Ga ̱ŋ 

Yi ̱o ̱o ̱ni ̱, tin baa lät kuakni ̱ kɛnɛ guir yi ̱o ̱o ̱ni ̱ la ̱t kɛɣöö baa nath luäk rikni ̱ tin dee 

tuɔɔk mi ̱ dak ŋäc kɛ ta ̱a ̱ yio ̱o ̱ni ̱. Wä nhiam kɛ guic lath läätdä thi ̱n baa la ̱t kä baa 

guɛc thi ̱n ɛ Bua ̱n Läätdä min kuanykɛ ji ̱kɛ ɛ Mat Nyɔak Guec kɛnɛ Duɔ̱ɔ̱p Thëm 

Malä. 

CI̱O̱O̱K IN DHI̱EECDIƐN (5) 
 

Ɛn ci ̱o ̱o ̱k ɛmɛ ruacɛ kɛ kui ̱pääri ̱ ŋuɔ̱tni ̱ tin naŋkɛ naath li ̱pä, thiec kɛ tin la ̱tkɛ, 

locmaarä, kɛnɛ päli ̱kä. Yäri ̱ cuŋni ̱ ran kɛnɛ da ̱k in caa nööŋ ɛ ko ̱r, bakɛ la ̱tni ̱ gɔaa 

kä ba ji ̱ekiɛn woc. 
 

Kɛɣöö bi ̱ mɛmɛ rɔ lot, ɛn Kumɛ Matdä Malä in caa nyɔk kɛ Jiëc (RTGoNU)bɛ 

mukta ̱a ̱p ti ̱ ŋuan tin baa ŋuɔ̱t tinnaŋkɛ naath li ̱pä la ̱t kä bɛ ŋa ̱c ɛnɣöö 35% kä 

kɔamni ̱ kɛ nyin mään. Kɛn mukta ̱a ̱b tin ba kuany kɛn tin:  
 

1) Mäktäb Thukä, Locmaarä kɛnɛ Päli ̱kä; 

2) Muktäp Luɔ̱k in Nɛn Nɛydiaal rɔ̱ Thi ̱n kä Ji ̱nub Thuda ̱n; amäni 

3) Mäktäb Cuɔ̱t kɛnɛ Pi ̱ek kä tin caa Ya ̱r. 
 

Kɛn mukta ̱a ̱b ɛti ̱ bikɛ lätɛlɔr kɛ tin lotkɛni ̱ nɛy diaal kɛ la ̱t thukä, locmaarä, päli ̱kä, 

cut kɛnɛ piek kä tin caa ya ̱r kä Ji ̱nub Thuda ̱n. Manädhämɛni ̱ thiekä kɛnɛ nyin ji ̱ 

wicmuɔ̱ɔ̱n cetkɛ Mat Api ̱rka, ala (AU), Mat Wi ̱i ̱ni ̱ Wec muɔ̱ɔ̱n ala (UN), Muktäp 

Api ̱rka min Lät kɛ Tiet Cuŋni ̱ Ran, bi ̱kɛ luäk kɛ guir la ̱t, bakɛ la ̱thlät, kä ba la ̱t jakä 

thi ̱a ̱k. 
  

Mäktäp Thukä, Locmaarä kɛnɛ Päli ̱kä 
	

Ɛn muktäp Thukä, Locmaarä kɛnɛ Päli ̱kä, ɛpek kɛl mi ̱ bum ɛlɔ̱ŋ rɛy läätdä malä kä 

Ji ̱nub Thuda ̱n, min bi ̱ tuk rikä lat.  Bɛ mal pith, locmaarä wi ̱c kɛnɛ päli ̱kä. Bɛ la ̱t 

tok kɛ kɔr päthni ̱ da ̱ŋŋuaan kɛ kɔr kuëny kumɛ Mat Malä in caa nyɔkɛ Ji ̱ëc 

(RTGoNU). Baa gör kɛnɛ thi ̱ecni ̱ kä tëë caa la ̱t tok ni ̱kɛ Payietni ̱ kɛ ruɔ̱n 2005 

ɛwäkä cäŋ ëë thaanykɛ kɛ Mat Malä in caa nyɔkɛ Kɛ Ji ̱ëc. 
 

Jɛn bɛ gua ̱th ti ̱ baa nɛydiaal thi ̱ec thi ̱n la ̱t kä bɛ ŋäc kä tin kɔ̱ŋ jakä tethi ̱n, ni ̱ ŋäc 

mään, wutni ̱, nyier, kɛnɛ dhɔɔl kä bakɛ gɔ̱a ̱rpiny ɛ gɔaa, kä ba tin caa ji ̱ek thi ̱n 

gɔ̱a ̱rkä kä bakɛ jakä kä ŋut. 

Ɛn Muktäp bɛ lät ti ̱ ŋuan la ̱t. Bɛ tin ci ̱ tuɔɔk thi ̱ec, bɛkɛ gɔ̱a ̱rpiny, kä bɛ yäri ̱ 

cuŋni ̱ran, kɛ yaak kä bɛ nɛy tin yakɛ naath kä la ̱tkɛ ji ̱ek nyoth.Jɛn bɛ tin ci ̱ tuɔɔk 

thi ̱ëc bä, bɛkɛ gɔ̱a ̱rpiny, kɛ bɛ nɛy tin tölkɛ ŋuɔ̱t kä nyuɔ̱thkɛ buɔ̱mdiɛn naath kɛ 

duɔ̱ɔ̱p mi ̱ ji ̱ääk, tin caa yär kä naath kä Ji ̱nub Thuda ̱n rɛy walaayɛ, nɛy tin/ci ̱ lät kä 

kumɛ, kiɛɛ la ̱a ̱t tin kɔ̱ŋ kɛnɛ nɛy tin lätkɛ kɛ kɛɛl thöp gua ̱a ̱th in bakɛ luk thi ̱n.  

Bɛ warɛgakni ̱ käp kɛ nɛy tin ci ̱ riɛk kɛ ji ̱ek kä bakɛ thi ̱ec kɛ tin ci ̱ tuɔɔk kä kɛ. Kɛ 

kɔrɛ bɛ ka ̱a ̱th tin gɔw kɛn duɔ̱p tin nyuɔthkɛ ciɛŋ tin tethi ̱n la ̱thlät, kä te rɛydiɛn 

kɛ cut kɛnɛ pi ̱ek kä tin caa ya ̱r. 
 

Kɛɣöö bɛ la ̱tdɛ la ̱t, ɛn Muktäp bɛ gua ̱a ̱th rieetni ̱ ti ̱ thuɔ̱ɔ̱k ti ̱ thil pek 

mandɛyiathpiny, kä bɛ duɔ̱p kɛnɛ gua ̱th ti ̱ lotkɛ rɔ̱diɛn kɛ lät tin baa gaaŋni ̱ ɣöö ci ̱ 

duɔɔ̱r rɔ̱ bi ̱ nyɔk tuɔɔk la ̱t, kä te rɛydiɛn kɛ nyɔak la ̱t ŋuɔ̱tni ̱. 
 

Ɛn Muktäp bɛ nɛy tin cɔalkɛ naath gua ̱a ̱th luɔ̱k ka ̱m buɔ̱m, bɛ wargakni ̱ gɔ̱a ̱rpiny, 

ɛmäni ̱ ŋɔak tin kɔ̱ŋ tin lotkɛ rɔ̱diɛn, kä bɛ tekɛ lua ̱ŋ kɛ ga ̱ŋ nɛɛni ̱ tin caa jiek ɛ riɛk 

ɛmäni ̱ nëënkiɛn. Ɛn Muktäp bɛ lätkɛ tin gɔw la ̱t kɛ ciaŋ Api ̱rka kɛnɛ röl tin kɔ̱ŋ 

tin rëpkɛ thuɔ̱k, locmaarä kɛnɛ päli ̱kä kä bɛ nɛy diaal la ̱rŋäc kɛ la ̱tdɛ kä bi ̱ di ̱tdɛ 

ba ̱l kä ŋuɛ̈tni ̱ kɛnɛ män. 
 

Ɛn Muktäp bɛ tekɛ kua ̱r da ̱ŋbärɔw ala (kɔmi ̱ci ̱ni ̱), bi ̱ nɛɛŋuaan a Ji ̱nubni ̱, kä te 

rɛydiɛn kɛ män rɛw. Bi ̱ duɔth kua ̱ri ̱ da ̱ŋdi ̱ɔ̱k la ji ̱ wi ̱i ̱ni ̱ Api ̱rka tin kɔ̱ŋ, kä bi ̱ kɛl 

dhil ɛ ciɛk rɛydiɛn.Bɛ wargakdɛ min jɔak nyuɔ̱th naath ɛ ŋot päth di ̱ɔ̱k ɛ /ken 

gua ̱a ̱th mat malä ni ̱ thuɔ̱k.Ɛn Muktäp Luɔ̱k in Nɛn Nɛydiaal rɔ̱ Thi ̱n kä Junub 

Thuda ̱n bɛ cuɔ̱ŋ kɛ cuɔ̱ŋdɛ kärɔa kä lukɛ luɔ̱ɔ̱k nɛɛni ̱ tin caa duuer tin di ̱t la ̱t ni ̱kɛ  

cäŋkä 15 kä paywälrɛw (15, 12, 2013) ɛ räthni ̱ kä thuɔ̱k Gua ̱th Li ̱pä  ruɔ̱n 

bathdɔɔri ̱rɛw tie wi ̱cdɛ k ɛ jiɛnrɛw wi ̱cdɛ kɛl (2021).  
 

Ɛn muktäp luɔ̱k bɛ tin ci ̱ tuɔɔk thiëc, kä kɛ gua ̱a ̱th in lotrɔ, bɛ nɛy tin caa dueer la ̱t 

kum kɛ duɔ̱ɔ̱p ŋuɔ̱tni ̱ wecmuɔ̱ɔ̱n kiɛɛ ŋuɔ̱t Ji ̱nub Thuda ̱n. ɛn Muktäp Luɔ̱k in Nɛn 

Nɛydiaal rɔ̱ Thi ̱n kä Junub Thuda ̱n bɛ tekɛ lua ̱ŋ kɛ luk nath kɛ ti ̱ti ̱: Näk 

Thuɔ̱kduëël kɛɛliw; lät raan kä ji ̱äk; dueer tin la ̱tkɛ rɛy köör; ɛmäni ̱ dueer tin kɔ̱ŋ 

tin tölkɛ ni ̱ ŋuɔ̱t wecmuɔ̱ɔ̱n kɛnɛ ŋuɔ̱t ji ̱nub Thuda ̱n ɛ te rɛydiɛn kɛ dueer ciaŋä 

ran, ɛ ŋuɔ̱ɔ̱t kiɛɛ ɛ tut, kɛ luɔ̱m ran kɛ buɔ̱m. 
 

Kɛn luɔ̱ɔ̱k muktäpä, kua ̱r luɔk tin di ̱t, nɛy tin thi ̱ëckɛ tin ci ̱ tuɔɔk, ɛmäni ̱ kieek ruac 

tin lua ̱kɛ naath, kɛ gɔ̱a ̱a ̱r luɔkni ̱, kɛn bikɛ nɛy ti ̱ tekɛ kɛ̈k mi ̱ gɔaa, ɛ thil pek mandɛ, 

kä bikɛ ji ̱ thuɔ̱ɔ̱kni ̱ ti ̱ tekɛ ŋäc mi ̱ di ̱i ̱t kɛ ŋuɔ̱t dueeri ̱, kɛnɛ ŋuɔ̱t wecmuɔ̱ɔ̱n tin lät kɛ 

kui ̱ nath. Ri ̱wdiɛn kɛn kua ̱r luɔ̱kni ̱ bi ̱kɛ laa ji ̱ wi ̱i ̱ni ̱ Api ̱rka ɛ /ci ̱ mɔ Ji ̱nub Thuda ̱n. 
 

Muktäp Luɔ̱k in Nɛn Nɛydiaal rɔ̱ Thi ̱n kä Ji ̱nub Thuda ̱n 
	

Ɛn Muktäp Luɔ̱k in Nɛn Nɛydiaal rɔ̱ Thi ̱n bɛ nɛy tin ci ̱ riɛk kɛ ji ̱ek ɛmäni ̱ nëënkiɛn 

gaŋ cetkɛ ta ̱a ̱ in wä kɛɛl kɛ ŋuɔ̱t wecmuɔ̱ɔ̱n tin guɔ̱ɔ̱rkɛ kä la ̱thkɛ läätdä. Kɛn cuŋ raam 

min caa gɔ̱any bakɛ luɔ̱th. Thilɛ nɛy ti ̱ ba päl kɛɣöö min kɛ la ̱a ̱t kumɛ, kiɛɛ caakɛ 

kuany kuäärä, kä thilɛ ram mi ̱ bi ̱ ruai kua ̱r luɔ̱k gak. Ɛn päli ̱kä kɛ duer,ciaŋ käɣöö tɛkɛ 

buɔ̱m mi ̱ gaaŋjɛ,  päl ŋɔaani ̱ tin caa dui ̱r, kɛn /caa lät Muktäp Luɔ̱k in Nɛn Nɛydiaal 

rɔ̱ Thi ̱n bi ̱ pën. 
 

Ɛn Muktäp Luɔ̱k in Nɛn Nɛydiaal rɔ̱ Thi ̱n derɛ kuak kiɛɛ ŋɔa tin caa mac kɛ duɔ̱ɔ̱p 

dui ̱rä luɔ̱c gua ̱ndiɛn in thuɔ̱k kiɛɛ wec Ji ̱nub Thuda ̱n.   Jɛn bä bɛ piek kɛnɛ cut mi ̱ ro ̱ŋ 

lät kä ram min ci ̱ riɛk ɛ jiek. Nɛy tin caa kum kiɛɛ caa kuëthduer ɛ Muktäp Luɔ̱k in 

Nɛn Nɛydiaal rɔ̱ Thi ̱n /ci ̱kɛ bi ̱ lät kä kumɛ Mat Malä in caa nyɔkɛ Ji ̱ëc ala 

(RTGoNU)ɛmäni ̱ kumɛni ̱ tin bi ̱ ben kɛ pekgua ̱th in baa lar ɛ ŋut. 
 

Mäktäb Cuɔ̱t kɛnɛ Pi ̱ek kä tin caa Ya ̱r 
 

Bɛ tekɛ Mäktäb Cuɔ̱t kɛnɛ Pi ̱ek kä tin caa Ya ̱r min ba yiathpiny ɛ kumɛ Mat Malä in 

caa nyɔkɛ Ji ̱ëc ala (RTGoNU) rɛy päthni ̱ da ̱ŋbäkɛl (6) ni ̱kɛ tuk Gua ̱th Li ̱pä.Ɛn Muktäp 

bɛ yi ̱o ̱w cuɔ̱t kɛnɛ piek kä tin caa ya ̱r guir. Ɛn Muktäp bɛ kuak kɛnɛ yi ̱o ̱w thöp nɛy tëë 

caa kuakkiɛn ya ̱r ɛ ko ̱r kä bɛkɛ luäk kɛɣöö bi ̱kɛ teekädiɛn nyɔk kɛ ri ̱ali ̱kä. Bɛ 

wargakni ̱ käp kä nɛy tin caa rik jiek kɛ bɛ cut kɛnɛ piek kuakni ̱ mi ̱ lotrɔ lätkä kɛ. Ti ̱ti ̱ 

kɛ kɛn dup tin baa lätni ̱ ciaŋ päärä kä Ji ̱nub Thuda ̱n kɛ cutkä tëë caa ya ̱r.  

CI̱O̱O̱K IN BÄKƐLIƐN (6) 
 

Ɛn ci ̱o ̱o ̱k ɛmɛ ruacɛ kɛ kui ̱c ka ̱a ̱thni ̱ la ̱t bok ŋuɔ̱tni ̱ mi ̱ /caa wäny. Kɛ gua ̱a ̱th in 

dɔ̱ŋ, ɛn ŋut wec in baa nyɔk kɛ gɔ̱a ̱r bi ̱ ta ̱a ̱dɛ teedi ̱, kä banɛ cop läätdä dɛ i ̱di ̱? Ɛn 

Ji ̱nub Thuda ̱n tɛkɛ bok ŋuɔ̱tni ̱ ni ̱ wen, ɛni ̱ɣöö göörɛ nyɔak kɛ la ̱t kɛɣöö bɛ wä kɛɛl 

kɛ ta ̱a ̱ in pay tuɔɔk rɛy wec kɛɣöö bi ̱ mal te thi ̱n kɛ gua ̱a ̱th mi ̱ bäär. Ɛn bok ŋuɔ̱tni ̱ 

yiɛthɛ ŋut piny kɛ guec kɛnɛ pek in bi ̱ buɔ̱m la ̱t kumɛ peek thi ̱n, kä jɛn bɛ nyoth 

bä ɛnɣöö bɛ ji ̱ Ji ̱nub Thuda ̱n gaŋ. 
 

Rɛy Gua ̱th Li ̱pä, ɛn kumɛ Mat Malä in caa nyɔk kɛ ji ̱ëc ala (RTGoNU) bɛ la ̱t buɔk 

ŋuɔ̱tni ̱ mi ̱ /caa wäny guɛc lät min baa käp ɛ la ̱a ̱t ŋuɔ̱t in pay la ̱t. Ɛn la ̱t ɛmɛ baa 

bo ̱th kä ba la ̱t ɛ ji ̱ wec Ji ̱nub Thuda ̱n. Ɛn buɔk ŋuɔ̱tni ̱ mi ̱ /caa wäny baa thuk kɛ 

lätni ̱ kɛ pek gua ̱th mi ̱ /ci ̱ run da ̱ŋrɛw bi ̱ naŋ kɛ kɔr thukä Gua ̱th in /ka ̱a ̱ kumɛ Mat 

Maläni ̱ kuany.  
 

Ɛn käth la ̱t ɛmɛ baa la ̱t kɛ guur kä:   
 

1) Böthji ̱ Ji ̱nubThuda ̱n; 

2) La ̱t Kumɛ mi ̱ bi ̱ nɛytɔ̱ rɔ̱ ruac dhɔɔriɛn kɛ duɔ̱ɔ̱p mi ̱ lɔr kä nyɔɔth ta ̱a ̱ ciɛŋä 

Ji ̱nub Thuda ̱n; 

3) Nyooth mal kɛnɛ pälpiny, mat wec kɛnɛ luth taka dhɔaarɔ kä Ji ̱nub 

Thuda ̱n;  

4) Kap nath nhial kɛɣöö bi ̱kɛ lät rɛy kumɛ wec kɛ duɔ̱ɔ̱p mi ̱ lɔr, päär, rɛy 

kuaanyä kä baa bum kɛnɛ kuak thöp walaayɛni ̱ amäni ̱ kɔɔnti ̱ni ̱;  

5) Luth thuɔ̱k duel kɛnɛ ciɛŋ tin gööl amäni ̱ cuŋ tin nyuakɛ, ɛte cuɔ̱ɔ̱ŋ 

thukni ̱duëli ̱ thi ̱n kɛɣöö baa ciaŋdiɛn ëë wal tit, baa thokdiɛn pith, baa 

ciaŋdiɛn kap nhial, kä larkɛ ta ̱a ̱ in nyooth kɛ; 

6) Tho ̱pkä tin go ̱r tëk nath kɛ,kɛ ji ̱ëc läätdä duɔ̱p päärä kɛ pieth kuakni ̱ kä bi ̱ 

naath kuak wec kɛnɛ lät jiek ɛ päär; 

7) Pieth kɛnɛ jak maarä kɛ thi ̱a ̱k kɛ wi ̱c tin thi ̱eek kɛ Ji ̱nub Thuda ̱n kɛnɛ maar 

kɛji ̱ wec muɔ̱ɔ̱n ; bɛ ji ̱ Ji ̱nubThuda ̱n jakä nhöök malä, kä lat kɛ nyin wec 

kɛduɔ̱ɔ̱p ruac, päl lɔɔac piny, nhök kɛnɛ luth cäri ̱ nɛɛni ̱ tin kɔ̱ŋ. 
 

ɛn käth la ̱t ɛmɛ bɛ guɔ̱ɔ̱r ni ̱ duɔ̱ɔ̱li ̱ nɛɛni ̱ tin gɔaa mal kɛkɛ, ɛte bua ̱a ̱n thiaathɛni ̱ 

thi ̱n, manädhämɛni ̱ wec tin ruac kɛ kui ̱ nath, bua ̱a ̱n mään, bua ̱a ̱n ŋuɛ̈tni ̱, kɛnɛ 

bua ̱a ̱n ji ̱ ŋäthä. Ɛn Mäktäp Nyɔak Guec ŋuɔ̱tni ̱ Wec ɛ mäktäp mi ̱ bi ̱ luäk läätdä in 

la ̱tkɛni ̱ ŋuɔ̱t. Jɛn baa kuany kä bua ̱a ̱ndiaal cetkɛ: kumɛ Mat Malä in caa nyɔk kɛ 

ji ̱ëc ala (RTGoNU), bua ̱a ̱n thiaathɛni ̱, bua ̱a ̱n ji ̱ ŋäthä, bua ̱a ̱n mään, bua ̱a ̱n ŋuɛ̈tni ̱, 

thukduëli ̱ tin tɔatni ̱, nɛy tin baa nööŋ kä ji ̱ ko ̱kä, manädhämɛni ̱ wec tin ruac kɛ 

kui ̱ nath (CSO), bua ̱n ŋi ̱eecni ̱, nɛy tin dua ̱n kɛnɛ ji ̱ ŋäcä tin kɔ̱ŋ. 
 

Kɛ jɛn gua ̱a ̱th in gɔ̱a ̱a ̱r kɛ ni ̱ bok ŋuɔ̱tni ̱ in /caa wäny, baa ŋi ̱cni ̱ kam raar kä ŋut 

in mat Ji ̱nub Thuda ̱n, ŋuɔ̱t ciɛŋni ̱ tëë wal kɛnɛ ŋäc ëë wal, kɛnɛ jɛn mat malä 

ɛmɛ.Kɛn rieet buɔk ŋuɔ̱tni ̱ tin caa  nhɔk kä caa ma ̱a ̱t ɛ duɔl ŋuɔ̱tni ̱ bakɛ ka ̱m 

Mäktäp Dhɔaar in caa Kuany Luak ŋuɔ̱tni ̱ kɛɣöö bi ̱ naath ruai thi ̱n kä baa kɛ la ̱th 

lät. 

 

 

 

 

 

 

 

 

 

 



 21 

CI̱O̱O̱K IN BÄRƆWDIƐN (7) 
 

Ɛn ci ̱o ̱o ̱k ɛmɛ ruacɛ kɛ kui ̱c Mäktäb Mat Guec kɛnɛ Thëm in wäkɛ Mal ala 

(RJMEC), min mɔ mäktäb min te kɛ lua ̱ŋ kɛ guic malä thi ̱n kɛnɛ thëmdɛ kɛ duɔ̱ɔ̱p 

in la ̱th kɛ ni ̱ jɛ lät. 
 

Ɛn Mäktäb Mat Guec kɛnɛ Thëm in wäkɛ Mal ala (JMEC), tɛɛ thi ̱n rɛy Mat Malä 

ruɔ̱nä bathdɔɔri ̱ rɛw te wi ̱cdɛ kɛ wäl dhi ̱eec ëëdan (2015), kä jɛn cakɛ jɛ kɛ kui ̱ 

käɣo ̱ö baa ta ̱a ̱ läthä Mat malä lät ŋa ̱c. ɛntäämɛ caa jɛ nyɔkkɛ ji ̱ëc kɛɣöö bɛ Mat 

Malä in Caa Nyɔk kɛ Ji ̱ëc guɛclɛɛr kä thɛɛmɛ jɛ.  
 

Caa la ̱a ̱t kɛ rep kä ci ̱kɛ nɛy ti ̱ jiɛn ŋuaan wi ̱cdɛ di ̱ɔ̱k (43). Kɛn nɛy tin lät thi ̱n /ci ̱kɛ 

bua ̱a ̱n Mat Malä kärɔ̱, kɛn be tha ̱a ̱ŋkiɛn kä ji ̱ Ji ̱nubThuda ̱n tin diɛɛr kɛ mal wic cet 

kɛ bööth tin bëë kä ji ̱ ŋäthä, kua ̱r kiɛɛ bööth tin ci ̱ kɛ̈kdiɛn räth, kɛ nɛy tin bëë kä 

bua ̱a ̱n mään, bua ̱a ̱n ji ̱ ko ̱kä, manädhämɛni ̱ wec tin ruac kɛ kui ̱ nath ala 

(thi ̱bilthɔthaayti ̱), ŋuɛ̈tni ̱, bua ̱a ̱n ŋi ̱eecni ̱.Jɛn bä bi ̱ bo ̱o ̱th kɛ ben kä lua ̱a ̱k ji ̱ thieekä 

Ji ̱nub kɛnɛ ji ̱ nyuaakä wec muɔ̱ɔ̱n, amäni ̱ Mäthni ̱ Ji ̱nub Thuda ̱n. 
 

Ɛn Mäktäb Mat Guec kɛnɛ Thëm in wäkɛ Mal min caa nyɔk kɛ Ji ̱ëc la ̱tdɛ ɛɣöö bɛ 

lath malä lät guic kɛɛliw, a te buɔ̱m kɛnɛ lät kumɛ matdä wec min pay cak thin. Bɛ 

bua ̱a ̱n thiaathɛni ̱ tit mi ̱ guɔ̱ɔ̱r kɛ Mat Malä cet kɛ pekdɛ. Mi ̱ tɛɛ kɛ ti ̱ /ci ̱ wäk a gɔaa, 

kiɛɛ dëë jakä gɔw kä wä kɛ pɛ̈th, ɛn Mat Guec kɛnɛ Thëm in wäkɛ Mal min caa 

nyɔk kɛ Ji ̱ëc bɛ jɔwdɛ dhil lar a jɔc. 
 

Ɛn Kuäär Mat Guec kɛnɛ Thëm in wäkɛ Mal min caa nyɔk kɛ Ji ̱ëc bɛ rik diaal tin 

ci ̱ tuɔɔk kɛnɛ tin bɛc tin dee tuɔɔk rɛy läthä malä lät jäkä kumɛ kä bɛ tha ̱a ̱ŋdɛ ka ̱m 

kuäär Mat Dolä kua ̱ri ̱ IGAD. 
 

Ɛn kuäär Mat Dolä kua ̱ri ̱ IGAD derɛ duɔl mi ̱ pɛ̈th ci ̱öl Mat dolä Kua ̱ri IGAD rɛy 

ni ̱ni ̱ da ̱ŋwäl ŋuaan (14) kɛɣöö baa min lot rɔ la ̱th lätkɛ gua ̱a ̱th in ro ̱ŋ.  

Ɛn Mat Guec kɛnɛ Thëm in wäkɛ Mal min caa nyɔk kɛ Ji ̱ëc bɛ tekɛ lua ̱ŋ kɛ lär 

duɔ̱p in dee naath reey kä min ci ̱ tuɔɔk kamä bua ̱a ̱ni ̱. Kä mi ̱ /kee duɔ̱ɔ̱p la ̱t ɛmɔ 

ben ala gua ̱a ̱thdɛ, ɛn Mat Guec kɛnɛ Thëm in wäkɛ Mal min caa nyɔk kɛ Ji ̱ëc bɛ 

min ci ̱ naath dhal jäkä Mat dolä Kua ̱ri ̱ IGAD.  
 

Ɛn Mat Guec kɛnɛ Thëm in wäkɛ Mal min caa nyɔk kɛ Ji ̱ëc bɛ duɔl kä kɛɛl kɛ pay 

kä baa bo ̱o ̱th kumɛ la ̱r tin caa la ̱t kä baa la ̱r ta ̱a ̱ in la ̱th kɛ ni ̱ mal lät kɛ warɛ gak mi ̱ 

caa gɔ̱r kɛ kɔr päthni ̱ da ̱ŋ di ̱ɔ̱k  kä baa la ̱r kumɛ, Mat dolä Kua ̱ri ̱, Luak ŋuɔ̱tni ̱ Li ̱pä 

Wec, amäni ̱ bua ̱a ̱n nɛɛni ̱ ji ̱ wi ̱i ̱ni ̱ ji ̱ thieekä kɛnɛ ji ̱ wec muɔ̱ɔ̱n tin gɔaa mal kɛ kɛ. 
 

Ɛn Mat Guec kɛnɛ Thëm in wäkɛ Mal min caa nyɔk kɛ Ji ̱ëc bɛ lät ma ̱kta ̱a ̱bni ̱ ti ̱n 

gööl kɛnɛ duɔ̱p tin caa nyɔk kɛ guir guic, kiɛɛ tin caa yiathpiny ɛ Mat Malä min 

caa Nyɔk kɛ Ji ̱ëc. Kɛn ti ̱ti ̱ te rɛy diɛn kɛ Mäktäb Käp maac Cuɔ̱ŋ kɛnɛ Ta ̱a ̱ Guirä 

Duɔ̱p la ̱t Ga ̱ŋ Li ̱pä Thi ̱n ala (CTSAMM), Mäktäb Kuakni ̱ kɛnɛ Guer Yi ̱o ̱o ̱ni ̱, 

Mäktäb Ca ̱a ̱pni ̱ Ga ̱ŋ kɛnɛ Nyɔk Guec pälä piny, Kɛ Mäktäb Kuaanyä Wec. Kɛ guic 

läätdädiɛn thi ̱n kɛn mäkta ̱a ̱p kɛnɛ dupläädä ti ̱ti ̱, ɛn Mat Guec kɛnɛ Thëm in wäkɛ 

Mal in caa nyɔk kɛ Ji ̱ëc bɛ ŋa ̱c ɛnɣöö ɛn la ̱t guɛc kɛ jɛ thi ̱n, kä bɛ bua ̱a ̱n kuɔk lät, 

kä bɛ kɛ thiec kɛ ta ̱a ̱ in wee kɛ la ̱t nhiam.  
 

Ɛn Mal ɛ duɔ̱ɔ̱r mi ̱ laa bëë kɛ kɔ̱r ca ̱ŋ kɛnɛ cäŋ ɔ. Kä mi ̱ ci ̱ cäŋ ɔ wä, bi ̱ ŋa ̱th rɔ rep 

kam ni ̱ bua ̱a ̱ni ̱ tin gak amäni ̱ ji ̱ Ji ̱nub Thuda ̱n, kɛɣöö i ̱nɔ, dee mal tethi ̱n rɛy röölan. 


